
YB TUAN HAJI AZIZUL BIN BACHOK (TIRAM)  
SOALAN  15 (A105)  
 
Apakah perancangan kerajaan untuk mempastikan kelestarian infrastruktur yang ada 
di Sekolah Rintis Bangsa Johor dapat memberi manfaat kepada semua pihak untuk 
tempoh masa yang panjang? Bagaimana kerajaan mempastikan infra ini digunapakai 
sebaik mungkin di SRBJ tanpa sebarang masalah?  
 
JAWAPAN YB TUAN AZNAN BIN TAMIN 
 
Kerajaan Negeri Johor melalui Jabatan Pendidikan Negeri Johor (JPNJ) sentiasa 
komited dalam memastikan kelestarian infrastruktur di Sekolah Rintis Bangsa Johor 
(SRBJ) agar terus memberi manfaat kepada warga sekolah dan masyarakat untuk 
jangka masa panjang. Oleh itu bagi mencapai matlamat tersebut, kerajaan negeri 
telah melaksanakan beberapa strategi utama yang menumpukan kepada aspek 
penyelenggaraan, pengurusan aset, pembangunan kapasiti dan pemantauan 
berterusan seperti berikut: 
 
Pertama dari segi penyelenggaraan dan pemeliharaan infrastruktur, Kerajaan Negeri 
bersama-sama Jabatan Pendidikan Negeri Johor, Pejabat Pendidikan Daerah (PPD), 
Jabatan Kerja Raya (JKR) serta Tenaga Nasional Berhad (TNB) dan pihak sekolah 
akan  menyediakan pelan penyelenggaraan berkala yang merangkumi kerja baik 
pulih, pemeriksaan keselamatan serta penyelenggaraan pencegahan. Langkah ini 
memastikan kemudahan seperti bilik darjah rintis, pusat sumber, makmal, bengkel 
RBT dan studio kecemerlangan sentiasa dalam keadaan baik dan selamat digunakan. 
 
Kedua, kerajaan negeri melalui JPNJ dan PPD turut memberi penekanan kepada 
pemerkasaan warga sekolah agar setiap kemudahan yang disediakan dapat 
digunakan dan dijaga dengan optimum. Pentadbir, guru dan murid dibimbing melalui 
latihan serta panduan penggunaan kemudahan pembelajaran moden agar 
infrastruktur digunakan secara efisien dan selaras dengan tujuan asal penubuhan 
SRBJ. 
 
Ketiga, kerajaan negeri turut mengamalkan pendekatan kerjasama strategik dan 
penilaian impak berterusan. Melalui kerjasama dengan agensi teknikal dan pihak 
swasta  penyelenggaraan dapat dijalankan secara bersama bagi menjamin 
kelestarian jangka panjang. Di samping itu, penilaian berkala terhadap tahap 
penggunaan dan keberkesanan infrastruktur dilaksanakan bagi memastikan 
kemudahan ini terus relevan dan memberi impak positif kepada kualiti pengajaran dan 
pembelajaran. 
 
Secara keseluruhannya, Kerajaan Negeri Johor melalui JPNJ, PPD dan pihak sekolah 
komited memastikan infrastruktur di Sekolah Rintis Bangsa Johor diurus dan 

digunakan dengan sebaik mungkin, bukan sahaja untuk menyokong keberkesanan 
pelaksanaan pendidikan tetapi juga untuk memastikan kemudahan yang dibina kekal 
lestari, berkualiti dan memberi manfaat kepada generasi akan datang. 

YB DATO' IR. HASNI BIN MOHAMMAD (BENUT)  
SOALAN  16 (A138)  
 
Minta dinyatakan status terkini Sekolah Rintis Bangsa Johor dan apakah kaedah yang 
digunakan sebagai ukuran kejayaan projek tersebut.  
 
JAWAPAN YB TUAN AZNAN BIN TAMIN 
 
Bagi Pembangunan infrastruktur, sehingga 9 Oktober 2025, kemajuan keseluruhan 
projek Sekolah Rintis Bangsa Johor telah mencapai 57.41 peratus, berbanding 
perancangan asal sebanyak 54.51 peratus, menunjukkan kemajuan 2.9 peratus lebih 
awal daripada jadual. Ini menggambarkan prestasi pelaksanaan projek yang positif 
dan berada pada landasan yang baik. 
 
Secara terperinci, kemajuan di setiap tapak sekolah adalah seperti berikut: 
Sekolah Kebangsaan Tasek Utara telah mencapai kemajuan 66.27 peratus, di mana 
lima unit Kelas Rintis 1 telah siap sepenuhnya dan diserahkan melalui Sijil Penyiapan 
Kerja Separa (CPC Separa) pada 2 September 2025, manakala lima unit Kelas Rintis 
2 telah disiapkan dan diserahkan pada 2 Oktober 2025. Bilik guru, pusat sumber, lobi 
eksplorasi dan bengkel RBT juga hampir siap dengan kerja kemasan akhir sedang 
dilaksanakan. 
 
Bagi Sekolah Menengah Kebangsaan Tasek Utara, kemajuan fizikal telah 
mencapai 46.19 peratus. Sebanyak 12 unit Kelas Rintis 1 dan empat unit Kelas Rintis 
2 telah siap dan diserahkan kepada pihak sekolah secara CPC Separa pada 8 
Oktober 2025. Kerja-kerja lain seperti dewan, makmal sains, bengkel RBT serta 
dinding luaran bangunan sedang berjalan lancar dan dijangka siap mengikut jadual. 
 
Sementara itu, Sekolah Kebangsaan Seri Kota Puteri 4 telah mencapai 55.99 
peratus kemajuan, dengan tiga unit Kelas Rintis serta satu Studio Kecemerlangan siap 
dan diserahkan kepada pihak sekolah pada 24 September 2025. Komponen lain 
seperti bilik guru, pusat sumber, lobi eksplorasi dan dewan tertutup kini berada pada 
peringkat kerja kemasan akhir, termasuk pemasangan elektrik, mekanikal serta 
perabot dalaman. 
 
Bagi Sekolah Menengah Kebangsaan Seri Kota Puteri 2, kemajuan terkini adalah 
71.68 peratus, menjadikannya sekolah dengan kemajuan tertinggi antara empat tapak 
SRBJ. Sebanyak lima unit Kelas Rintis 1 dan lima unit Kelas Rintis 2 telah siap dan 
diserahkan kepada pihak sekolah pada 24 September 2025. Kerja-kerja kemasan 
dalaman bagi bilik guru, pusat sumber, bengkel RBT, studio kecemerlangan dan 
makmal komputer juga sedang dijalankan dengan baik. 

Secara keseluruhannya, pelaksanaan projek Sekolah Rintis Bangsa Johor berjalan 
dengan teratur, menepati jadual dan tidak menghadapi isu utama yang boleh 
menjejaskan kemajuan fizikal projek. Pemantauan berterusan dilakukan Jabatan 
Pendidikan Negeri Johor bagi memastikan semua komponen projek siap dengan 
kualiti yang tinggi serta memenuhi keperluan pembelajaran abad ke-21. 
 
Kerajaan Negeri Johor yakin bahawa projek Sekolah Rintis Bangsa Johor akan siap 
sepenuhnya menjelang Disember 2025 dan seterusnya menjadi model sekolah negeri 
Johor yang menggabungkan elemen kecemerlangan akademik, pembinaan sahsiah, 
dan penerapan nilai-nilai Bangsa Johor dalam kalangan murid. Inisiatif ini diharapkan 
dapat menjadi asas kepada perluasan konsep pendidikan Bangsa Johor ke sekolah-
sekolah lain di seluruh negeri pada masa akan datang. 
 
Bagi aspek kecemerlangan SPM untuk dua sekolah SRBJ, beberapa siri kelas 
tambahan, program motivasi serta teknik menjawab dianjurkan oleh pihak sekolah 
serta program-program kolaborasi dengan sekolah-sekolah yang mendapat 
pencapaian cemerlang di peringkat kebangsaan iaitu Sekolah Tun Fatimah dan SMK 
Sultan Ismail Johor Bahru dimana telah berlangsung program kecemerlangan seperti 
perkampungan ilmu, perkongsian ilmu dan amalan baik. Ini bagi memastikan warga 
dua sekolah menengah SRBJ ini mendapat input yang terbaik menjelang SPM 2025. 
 
Pembangunan kompetensi guru melalui beberapa siri bimbingan serta PLC oleh 
pegawai JPN Johor serta SISC+ dari PPD Johor Bahru dan PPD Pasir Gudang 
berlangsung secara berkala bagi memastikan guru-guru ini dilatih dan mendapat 
bimbingan yang berterusan bagi menjamin kualiti PdPC guru-guru Sekolah Rintis 
Bangsa Johor. 
 
Kerajaan Negeri Johor melalui JPNJ menetapkan bahawa kejayaan projek Sekolah 
Rintis Bangsa Johor diukur melalui penilaian fizikal, pedagogi dan kemenjadian murid. 
 
Pertama, dari segi fizikal dan operasi, kejayaan dinilai melalui tahap kesiapan 
infrastruktur, kualiti pembinaan, keselamatan bangunan serta kesediaan kemudahan 
pembelajaran yang menepati piawaian pendidikan negeri. 
 
Kedua, dari aspek akademik dan pelaksanaan PdP, kejayaan diukur melalui 
keberkesanan penggunaan ruang pembelajaran rintis, penguasaan kemahiran abad 
ke-21, pembelajaran digital, Standard 4 di dalam Standard Kualiti@Sekolah yang 
dinilai melalui laporan sekolah, maklum balas guru dan murid serta pemantauan 
berkala Jabatan Pendidikan dan kerajaan negeri. 
 
Ketiga, dari segi sahsiah dan nilai Bangsa Johor, kejayaan dilihat melalui 
pembentukan jati diri, disiplin, semangat patriotisme dan pengamalan nilai murni 
dalam kalangan pelajar. 

Berdasarkan pelaporan dan semakan prestasi akademik murid-murid Sekolah Rintis 
Bangsa Johor menunjukkan 86.31% telah mencapai Tahap CEFR (Common 
European Framework of Reference for Languages) yang ditetapkan malahan 
sebanyak 6.81% melebihi Tahap CEFR yang ditetapkan. Kualiti guru bahasa Inggeris 
turut menunjukkan peningkatan dimana 60.87% guru Bahasa Inggeris telah mencapai 
Tahap C1 mengikut piawaian CEFR (Common European Framework of Reference for 
Languages) dimana peningkatan sebanyak 8.7%. Ini berdasarkan semua bentuk 
latihan dan pengupayaan yang telah dijalankan sepanjang tahun 2025.   
 
Selain itu, pencapaian signifikan kedua-dua Sekolah Rintis Bangsa Johor pada tahun 
2024 menunjukkan 100% murid berjaya melanjutkan pelajaran ke peringkat 
pendidikan tertiari di pelbagai institusi pengajian, merangkumi Sijil Kemahiran, 
program Asasi, Diploma dan Ijazah Sarjana Muda. 
 
Sekian, terima kasih. 

YB PUAN SARASWATI A/P NALLATHAMBY (KEMELAH)  
SOALAN 17 (A184)  
 
Sejauh mana keberkesanan Sekolah Rintis Bangsa Johor dalam melahirkan pelajar 
yang menonjol dari segi sahsiah, patriotisme dan kecemerlangan akademik?  
 
JAWAPAN YB TUAN AZNAN BIN TAMIN 
 
Jabatan Pendidikan Negeri Johor (JPN Johor) dengan kerjasama Kerajaan Negeri 
Johor sentiasa berusaha secara berterusan dalam melahirkan pelajar yang menonjol 
dari segi sahsiah, patriotisme dan kecemerlangan akademik. Perkara ini penting bagi 
memastikan sistem pendidikan negeri bukan sahaja menghasilkan pelajar yang 
cemerlang dalam peperiksaan tetapi juga mempunyai karakter yang kukuh dan 
kesetiaan yang tinggi kepada negeri dan negara. 
 
Program SRBJ baru bermula pada sesi 2025/2026 di empat sekolah rintis, justeru 
keberkesanannya sedang dalam proses penilaian dan pemantauan berterusan. 
Keputusan keberkesanan akademik (cth: SPM) hanya akan diperoleh secara 
berperingkat mulai tahun 2025/2026. Strategi utama yang digunakan oleh Sekolah 
Rintis Bangsa Johor (SRBJ) untuk mencapai tonggak Sahsiah dan Patriotisme serta 
Kecemerlangan Akademik boleh diringkaskan seperti berikut: 
 

1. Strategi Teras Sahsiah dan Patriotisme 
 
Strategi ini tertumpu kepada pembinaan karakter, disiplin, dan identiti negeri 
(Jati Diri Bangsa Johor): 
 

● Penerapan KrMJ: Menggunakan Modul Karakter Murid Johor (KrMJ) yang 
diperkemas sebagai teras untuk membentuk 10 karakter utama, termasuk 
kepimpinan, sukarelawan dan patriotisme. 

● Pengukuhan Nilai: Penekanan terhadap nilai-nilai tradisi dan kesetiaan kepada 
negeri dan negara bagi melahirkan Bangsa Johor yang kukuh sahsiah diri. 

● Integrasi Agama: Sokongan daripada sekolah agama negeri Johor untuk 
meningkatkan disiplin dan pembentukan karakter pelajar secara menyeluruh. 

 
2. Strategi Teras Kecemerlangan Akademik 

 
Strategi ini berfokus pada peningkatan kemahiran teknikal, penguasaan 
bahasa, dan penyediaan persekitaran bertaraf dunia: 
 

● Lonjakan STEM: Kewajipan sekurang-kurangnya 112 jam kelas STEM 
setahun, yang jauh melebihi standard minimum kebangsaan, bagi 
meningkatkan penguasaan sains dan teknologi. 

● Penguasaan Bahasa Global: Penekanan khusus pada Bahasa Inggeris untuk 
melahirkan pelajar yang berdaya saing di peringkat antarabangsa. 

● Teknologi Pendidikan: Penyediaan infrastruktur dan teknologi moden (seperti 
smartboard, AR/VR, internet berkelajuan tinggi) untuk menyokong proses 
pengajaran dan pembelajaran (PdP) yang interaktif dan inovatif. 

● Bimbingan Kualiti: Pelaksanaan program mentor-mentee dengan sekolah-
sekolah berprestasi tinggi (seperti Sekolah Tun Fatimah dan SMK Sultan 
Ismail) untuk meningkatkan gred akademik, terutamanya bagi calon 
peperiksaan awam. 

 
JPN Johor komited dan sentiasa berusaha secara berterusan bagi melestarikan 
sistem pendidikan yang berkualiti bagi memenuhi aspirasi negara, iaitu melahirkan 
generasi muda yang bukan sahaja kompeten dan cemerlang dalam peperiksaan tetapi 
juga memiliki akhlak, patriotisme, dan kesetiaan yang tinggi, seterusnya menyokong 
pembangunan negeri dan negara. 
 
 
Sekian, terima kasih 

YB TUAN HAJI BAHARUDIN BIN MOHAMED TAIB (PERMAS)  
SOALAN  18 (A86)  
 
Tiada tawaran rumah mampu milik di Parlimen Pasir Gudang. Bilakah kerajaan negeri 
akan menawarkan semula rumah berharga RM150,000 ke bawah bagi membantu 
warga Pasir Gudang, khususnya penduduk di kawasan DUN Permas yang masih 
menunggu peluang memiliki kediaman sendiri? 
 
JAWAPAN YB DATO’ HAJI MOHD. JAFNI BIN MD. SHUKOR 
 
Saya mengucapkan terima kasih kepada YB ADUN Permas, atas persoalan yang 
dekat di hati rakyat Pasir Gudang, berhubung penawaran rumah mampu milik 
berharga RM150,000 ke bawah di kawasan tersebut. Untuk makluman Yang 
Berhormat, dakwaan bahawa tiada lagi rumah mampu milik berharga RM150,000 ke 
bawah di Pasir Gudang adalah tidak tepat. Sebaliknya, segmen ini masih menjadi 
keutamaan dasar perumahan negeri Johor, dan projek-projek berharga rendah ini 
masih diteruskan serta sedang dalam pelbagai peringkat pelaksanaan. 
 
Pasir Gudang merupakan kawasan industri utama negeri Johor, majoritinya penduduk 
daripada golongan B40 dan M40 rendah yang bekerja di sektor logistik, pelabuhan, 
pembuatan dan minyak & gas. Justeru, kerajaan negeri sangat memahami keperluan 
menyediakan kediaman mampu milik sebenar di kawasan ini, agar tenaga kerja 
industri tempatan dapat menikmati kehidupan yang stabil dan seimbang. 
 
Untuk makluman Yang Berhormat, had pendapatan isi rumah bagi pemohon Rumah 
Mampu Milik Johor (RMMJ) berharga RM150,000 ke bawah ialah tidak melebihi 
RM6,000 sebulan. Rumah dalam kategori ini dibina dengan keluasan 1,000 kaki 
persegi, dilengkapi tiga bilik tidur dan dua bilik air, serta kemudahan asas seperti 
surau, taman permainan, tadika komuniti serta dewan terbuka atau balai raya.  
Walaupun berharga rendah, kerajaan negeri tetap memastikan mutu pembinaan, dan 
kemudahan komuniti dijaga agar setiap keluarga mendapat rumah yang selesa dan 
bermaruah. 
 
Berdasarkan rekod semasa, Dari 2022 sehingga 2026, sebanyak 2033 unit Rumah 
Mampu Milik Johor telah dibina. Sebanyak 1521 daripada 2033 unit yang telah 
mendapat kelulusan CCC berharga dibawah RM 150,000 melibatkan 5 projek 
sebagaimana berikut :   

Sebanyak 1943 unit Rumah Mampu Milik lagi berharga dibawah RM150,000.00 
daripada 3183 unit Rumah mampu Milik Johor telah diluluskan diperingkat 
Jawatankuasa PDRC dan didalam fasa perancangan pembangunan melibatkan 8 
projek pemaju sebagaimana berikut : 
 

Pemaju Nama Projek DUN 
RMMJ 

A 
RMMJ 

B 
RMMJ 

C 
RMMJ 

D 
Jumlah 

Unit 

Permas Jaya 
Sdn. Bhd. 

Bandar Baru 
Permas Jaya 

Stage 8 
Permas 

   

399 399 

Senibong Hills 
Sdn. Bhd. 

PTD 222442 
(Lot 206959) 

Permas 

   

180 180 

Bil Pemaju 
Nama 
Projek 

Parlimen DUN 
RMMJ 

A 
RMMJ 

B 
RMMJ 

C 
RMMJ 

D 
Jumlah 

 

1 
Scientex 

Quatari Sdn. 
Bhd 

Taman 
Scientex 

Pasir 
gudang 

Johor 
Jaya 

  230  230  

2 
Scientex 

Quatari Sdn 
Bhd 

Taman 
Scientex, 

Pasir 
Gudang 

Pasir 
Gudang 

Johor 
Jaya 

  215  215  

3 SPNB 
Taman 
Molek 

Perdana 

Pasir 
Gudang 

Johor 
Jaya 

112 112   224  

4 
TH Tebrau 
Land Sdn 

Bhd 

PPAM 
Pangsapuri 

Seri 
Permata 

Pasir 
Gudang 

Johor 
Jaya 

   512 512  

5 
Crescendo 

Development 
Sdn. Bhd. 

Taman 
Senibong 

Pasir 
Gudang 

Permas   222  222  

6 KPKT 
PPR 

Senibong 
Indah 

Pasir 
Gudang 

Permas 400    400  

         2033  



 
SUKJ.(DN).BIL:600-3/4/1 JLD. 21                        DEWAN NEGERI JOHOR 

 
SOALAN-SOALAN LISAN YANG TIDAK HABIS DIJAWAB 

DI PERSIDANGAN DEWAN NEGERI JOHOR 
PADA HARI SELASA, 18 NOVEMBER 2025 

 

  10 
UNIT DEWAN,   
PEJABAT JURUTULIS DEWAN NEGERI JOHOR 
18  NOV 2025 (ina) 

 
 
 
 

Sunway City 
Sdn. Bhd. 

Sunway 
Lenang City 

Johor 
Jaya 

  

58 

 

58 

Tanjung Bintang 
Sdn. Bhd. 

Taman Molek Permas 

  

620 68 688 

Ekuiti Idaman 
Sdn. Bhd. 

Taman Nusa 
Damai 

Permas 

  

100 593 693 

Crescendo 
Development 

Sdn. Bhd. 

Tanjung 
Senibong 

Permas 

  

222 

 

222 

PIJ Property 
Development 

Sdn. Bhd. 

TPI Teluk 
Permata 

Permas 

  

105 

 

105 

Meridian East 
Bestari 

Perdana 

 

210 

 

628 

 

838 

   210  1733 1240 3183 

 
Sebagai kesimpulan, kerajaan negeri ingin menegaskan bahawa Pasir Gudang tetap 
menjadi salah satu kawasan tumpuan utama bagi pelaksanaan rumah mampu milik 
berharga RM150,000 ke bawah. Kerajaan tidak pernah menghentikan segmen ini, 
malah memperkukuhnya dengan strategi pelaksanaan yang lebih tersusun dengan 
bantuan deposit, zero entry cost. Kita bukan sekadar membina rumah untuk rakyat, 
tetapi membina maruah, kestabilan dan harapan keluarga pekerja yang 
menggerakkan nadi industri di Johor.Sekian, terima kasih 
 
Sekian, terima kasih 

YB TUAN CHEN KAH ENG (STULANG)  
SOALAN  19 (A47)  
 
Apakah status perlaksanaan sistem MyNIISe di sempadan BSI dan KSAB termasuk 
sejauh manakah para penggunan mengunakan sistem tersebut?  
 
JAWAPAN YB TUAN IR. TS.  MOHAMAD FAZLI BIN MOHAMAD SALLEH 
 
Untuk makluman Ahli-ahli Yang Berhormat, pelaksanaan aplikasi MyNIISe di 
Bangunan Sultan Iskandar (BSI) dan Kompleks Sultan Abu Bakar (KSAB) sedang 
berjalan dengan lancar di bawah Fasa Percubaan (Trial Run) Projek Sistem Imigresen 
Bersepadu Nasional (NIISe). Sistem ini telah diaktifkan bagi tiga kategori laluan 
utama iaitu kereta, motosikal dan pejalan kaki, dengan penggunaan Kod QR 
MyNIISe sebagai medium utama pra-pendaftaran dan pengimbasan keluar masuk 
pengguna di pintu sempadan. 
 
Sehingga 9 November 2025, sebanyak 397,254 muat turun aplikasi telah 
direkodkan yang merangkumi 202,698 pengguna iOS dan 194,556 pengguna 
Android. Daripada jumlah tersebut, 163,951 pengguna telah berdaftar, terdiri 
daripada majoriti pengguna dari Singapura (101,316 orang) diikuti Malaysia (56,905 
orang) dan selebihnya daripada negara-negara lain (5,730 orang). 
 
Dari segi penggunaan di lapangan, pelaksanaan di pintu sempadan menunjukkan 
perkembangan positif dengan jumlah keseluruhan pergerakan keluar dan masuk 
sejak 22 September 2025 sebanyak 260,464 transaksi Kod QR direkodkan di BSI 
dan KSAB. 
 
Mengikut rekod, sebanyak 150,293 transaksi melibatkan kereta yang keluar masuk di 
BSI dan KSAB, 106,425 transaksi melibatkan motosikal manakala 3,746 transaksi 
direkodkan di dewan penumpang bas bagi kedua-dua CIQ. 
 

Zon Lokasi Keluar Masuk Jumlah Jumlah Keseluruhan 

Kereta BSI 60,403 50,661 111,064 150,293 

KSAB 17,920 21,309 39,229 

Motosikal BSI 57,711 0 57,711 106,425 

KSAB 20,419 28,295 48,714 

Pejalan Kaki BSI 1,808 1,632 3,440 3,746 

KSAB 160 146 306 

Selain itu, maklumbalas masa penggunaan MyNIISe adalah sangat baik iaitu; 
a. < 10 saat bagi pengguna individu, dan 
b. < 1 minit bagi kumpulan melebihi 4 orang. 
 
Secara keseluruhan, pelaksanaan MyNIISe menunjukkan penerimaan yang amat 
menggalakkan dengan trend penggunaan meningkat dari minggu ke minggu, hasil 
penambahbaikan teknikal berterusan dan hebahan serta bimbingan oleh petugas 
imigresen di lapangan. 
 
Inisiatif ini bukan sahaja mempercepatkan proses semakan identiti dan keluar masuk, 
tetapi turut mengurangkan kesesakan fizikal di kaunter, meningkatkan kecekapan 
operasi keselamatan sempadan serta menyokong mobiliti harian ribuan rakyat 
Malaysia dan pelawat dari Singapura. 
  
Sekian, terima kasih. 

YB DATUK HAJI MOHD. FUAD BIN TUKIRIN (BUKIT NANING)  
SOALAN  20 (A39)  
 
Apakah strategi Kerajaan Negeri Johor dalam memperkasakan Taman Kekal 
PengeluaranMakanan (TKPM) supaya kekal relevan sebagai Projek Berimpak Tinggi 
(High Impact Project) di Negeri Johor?  
 
JAWAPAN YB DATO’ ZAHARI BIN SARIP 
 
Program Taman Kekal Pengeluaran Makanan (TKPM) merupakan salah satu strategi 
di bawah Dasar Pertanian Negara Ketiga (DPN3) untuk mentransformasikan sektor 
pertanian dengan menggalakkan pelaksanaan projek pertanian secara berskala 
besar, komersial dan berteknologi tinggi oleh usahawan termasuk sektor swasta.  
 
Pembangunan Taman Kekal Pengeluaran Makanan (TKPM) dilaksanakan melalui 
kerjasama strategik antara Kerajaan Persekutuan, Kerajaan Negeri dan para 
pengusaha. Kerajaan Negeri bertanggungjawab menyediakan serta mewartakan 
tanah bagi tujuan pembangunan TKPM, manakala penyediaan infrastruktur asas 
dilaksanakan secara bersama oleh Kerajaan Persekutuan dan Kerajaan Negeri. 
Pengusaha pula akan menyewa atau memajak tanah tersebut untuk diusahakan 
secara produktif dan berterusan selaras dengan matlamat meningkatkan pengeluaran 
makanan negara. 
 
Objektif program ini adalah untuk mewujudkan zon pengeluaran makanan kekal yang 
mampu meningkatkan pengeluaran makanan negeri dan negara secara mampan 
serta berkualiti. Selain itu, ia bertujuan memperkukuh penglibatan usahawan dalam 
bidang pengeluaran makanan secara komersial, meningkatkan pendapatan bersih 
peserta sekurang-kurangnya RM5,000 sebulan, serta menggalakkan penglibatan 
sektor swasta melalui penggunaan teknologi terkini dalam aktiviti pengeluaran 
makanan. 
 
Di bawah TKPM Pertanian Negeri Johor, terdapat sebanyak 9 TKPM (melibatkan 5 
daerah) dengan keluas 509 hektar dan ianya kekal relevan sebagai Projek Berimpak 
Tinggi (High Impact Project) di Negeri Johor dengan 72 % pesertanya (61/84 peserta) 
telah mencapai pendapatan melebihi RM5,000/bulan. Secara keseluruhannya, pada 
tahun 2024, 9,565 metrik tan hasil telah dapat dihasilkan dengan anggaran nilai 
RM22.27 juta. Manakala, prestasi tahun 2025 sehingga bulan Jun, TKPM Pertanian 
di Negeri Johor telah menghasilkan sejumlah 4,603.5 metrik tan pengeluaran dengan 
anggaran nilai RM11,937,186.00.  
 
Bagi memastikan TKPM Pertanian terus memberi impak yang besar kepada industri 
pertanian Johor, kerajaan juga telah memperuntukkan sejumlah RM3.2 juta pada 

tahun 2024 bagi pembangunan dan penyelenggaraan TKPM, dan untuk tahun 2025, 
meningkat kepada RM3.6 juta. 
  
Di bawah TKPM Penternakan seliaan Jabatan Perkhidmatan Veterinar Negeri Johor, 
terdapat 36 buah TKPM, berkeluasan 3,515.9ha. Dengan penglibatan seramai 209 
orang peserta, hasil pengeluaran pada tahun 2024 adalah sebanyak 2,218.67MT 
merangkumi hasil daging, susu dan rumput. Hasil yang diperoleh oleh penternak 
adalah sekitar RM21juta.  
 
Kerajaan negeri sentiasa membantu jabatan dari segi dana bagi memastikan 
kelangsungan projek-projek di TKPM. Antaranya adalah peruntukan menaiktaraf 
infrastruktur di TKPM. Pada tahun 2024, kerajaan negeri telah menyalurkan sejumlah 
RM322,000.00 manakala kerajaan persekutuan menyalurkan sejumlah 
RM765,656.50 bagi menaiktaraf infrastruktur TKPM di bawah seliaan JPVNJ. Pada 
tahun ini pula, sejumlah RM374,253.00 telah di salurkan oleh kerajaan negeri 
manakala RM1,550,000.00 peruntukan daripada kerajaan persekutuan bagi 
memastikan infrastruktur di TKPM ini diselenggara dengan baik dan menjamin 
kelangsungan projek. 
 
Selain itu, jabatan juga mengadakan temuduga bagi mengisi kekosongan kawasan 
TKPM dengan menapis permohonan melalui J/K temuduga TKPM JPVNJ. Antara 
peserta terpilih adalah dari golongan syarikat yang berpotensi dan mempunyai pelabur 
dari luar negara dengan cadangan pembangunan berteknologi tinggi dari segi 
penternakan.  
 
Sokongan teknikal dari segi khidmat veterinar melibatkan kawalan penyakit  dan 
vaksinasi juga merupakan elemen penting. Kerajaan negeri Johor telah 
memperuntukan pada tahun 2024 dan 2025, sejumlah RM485,000.00 dan 
RM650,000.00 bagi program kawalan penyakit dan kesihatan ternakan. Jabatan juga  
menyediakan program sokongan dan latihan kepada penternak dimana kerajaan 
negeri telah memperuntukan RM100,000.00 bagi tahun 2024 dan RM175,000.00 bagi 
tahun 2025 bagi menjalankan program latihan seperti kursus pembiakan, pengurusan 
ternakan serta pengurusan dan pembangunan makanan ternakan.  

YB PUAN MARINA BINTI IBRAHIM (SKUDAI) 
SOALAN  21 (A16)  
 
Adakah kerajaan negeri bercadang memperkenalkan Dasar Wanita Negeri yang 
menyeluruh bagi menyelaras segala inisiatif berkaitan wanita?  
 
JAWAPAN YB PUAN HAJAH  KHAIRIN-NISA BINTI ISMAIL @ MD ON 
 
Kerajaan Negeri Johor komited dalam mengangkat agenda pemerkasaan wanita di 
negeri Johor secara holistik serta sedang dan akan mengambil Langkah-langkah 
untuk menyelaras semua inisiatif berkaitan pembangunan dan pemerkasaan Wanita 
Johor menerusi Jawatankuasa Pembangunan Wanita, Keluarga dan Masyarakat 
Negeri Johor. 
 
Dasar Wanita Negara (DWN) telah sedia ada yang digubal oleh Kerajaan 
Persekutuan melalui Kementerian Pembangunan Wanita, Keluarga dan Masyarakat 
(KPWKM) merangkumi hala tuju, prinsip serta strategi menyeluruh bagi memperkasa 
wanita di seluruh negara, termasuk di Negeri Johor. 
 
Dasar Wanita Negara berperanan sebagai dasar induk yang memberi panduan 
kepada semua kerajaan negeri dan agensi pelaksana dalam merancang serta 
melaksanakan program pembangunan wanita di pelbagai bidang seperti 
ekonomi, pendidikan, politik, kesihatan, kesejahteraan sosial dan kepimpinan. 
yang digubal kali ketiga sebagai panduan kepada pelaksanaan semua strategi, 
program dan inisiatif kepada semua pihak berkepentingan. DWN dan PTPW tahun 
2025-2030 akan dilaksanakan dalam tempoh 5 tahun, seiring dengan kitaran 
Rancangan Malaysia dan akan dilengkapi dengan sasaran keberhasilan yang 
terperinci bagi menambah baik proses pemantauan dan penilaian. 
 
Sehubungan itu, Kerajaan Negeri Johor akan terus menyokong dan menyelaras 
pelaksanaan Dasar Wanita Negara di peringkat negeri, dengan memberi 
penekanan kepada pelaksanaan yang lebih berfokus mengikut keperluan setempat. 
 
Sebagai pelengkap kepada Dasar Wanita sedia ada, maka Kerajaan Negeri melalui 
Yayasan Pembangunan Keluarga Darul Ta’zim (YPKDT) telah mengambil inisiatif 
membangunkan sebuah Pelan Tindakan Pemerkasaan Wanita Negeri Johor 2022 
-2031, yang merupakan satu pelan yang komprehensif yang beraspirasi mengangkat 
dan memartabatkan Wanita Johor dalam pelbagai bidang yang disusun secara 
sistematik. Pelan Tindakan Pemerkasaan Wanita Negeri Johor ini yang berfungsi 
sebagai mekanisme pelaksanaan dan penyesuaian Dasar Wanita Negara di peringkat 
negeri. Pelan ini juga memberi tumpuan kepada pengukuhan peranan wanita Johor 
dalam pelbagai bidang yang memfokuskan kepada 3 Teras utama sebagaimana 
berikut: 

(i) Teras 1; Pembelaan Hak, Isu dan Sokongan Bantuan 

 
(ii) Teras 2: Kesejahteraan dan Keseimbangan Hidup Wanita, dan 

 
(iii) Teras 3; Perkasa ekonomi dan Pembangunan Wanita Negeri Johor dan; 

YB TUAN EE CHIN LI (TANGKAK)  
SOALAN  22 (A25)  
 
Apakah langkah agresif terkini kerajaan negeri bagi membendung lonjakan kes HFMD 
di Johor terutamanya di kalangan kanak-kanak?  
 
JAWAPAN YB TUAN LING TIAN SOON 
 
Kes HFMD menunjukkan pola yang tinggi pada bulan Mei dan Jun dan selepas itu 
menunjukkan kadar penurunan yang beransur. Semenjak awal bulan September 
hingga kini, jumlah kes yang dilaporkan di bawah paras median (iaitu lebih rendah 
daripada jumlah biasa yang direkodkan dalam tempoh 5 tahun lepas) dan terkawal. 
 
Walau bagaimanapun, langkah kawalan dan pencegahan bagi wabak dan kes-kes 
HFMD yang dilaporkan diambil mengikut prosedur tetap oleh Pejabat-Pejabat 
Kesihatan Daerah di sekitar Johor. Survelan terhadap kes yang dinotifikasi sentiasa 
dilaksanakan untuk mengenalpastikan peningkatan yang ketara. Selain itu, tindakan 
pencegahan dan promosi sentiasa di war-warkan dengan kerjasama pihak 
pengurusan tadika/taska dan institusi pendidikan. 

YB TUAN HAJI SELAMAT BIN TAKIM (SUNGAI BALANG)  
SOALAN 23 (A64)  
 
Mencadangkan kepada pihak JPS untuk mengkaji semula SOP pembersihan parit-
parit di kampung-kampung yang kini telah banyak mengalami mendapan jalan dan 
runtuhan tanah akibat pengorekan parit yang dibuat sebelum ini. Secara tidak 
langsung ia telah meningkatkan kos baik pulih jalan tersebut.  
 
JAWAPAN YB TUAN IR. TS.  MOHAMAD FAZLI BIN MOHAMAD SALLEH 
 
Untuk makluman Dewan ini, kerja-kerja penyelenggaraan dan pembersihan parit oleh 
Jabatan Pengairan dan Saliran (JPS) dilaksanakan secara berkala, iaitu sekali atau 
dua kali setahun sahaja, bergantung kepada peruntukan yang diterima. 
 
Prosedur ini dilakukan mengikut SOP yang sangat ketat untuk memastikan integriti 
infrastruktur awam terpelihara: 
 

Jenis Kerja Peraturan Utama dalam SOP JPS 

Pembersihan 
Parit 

Rumput dan tumbuhan dicabut/ditebas hingga sekurang-kurangnya 
70 mm dari aras tanah. Bahan buangan dikeluarkan dan diletakkan 
1.5 meter dari tebing. Pembakaran dilarang. 

Penggalian 
Semula Parit 

Parit digali dari kuala ke hulu. Semua halangan laluan air 
dikeluarkan. Tanah galian diratakan tidak kurang dari 1 meter dari 
tepi tebing parit. 

 
JPS sedia maklum bahawa hampir semua rizab-rizab parit yang sepatutnya menjadi 
laluan mesin untuk kerja-kerja pembersihan telah dibina jalan. 
 
Justeru, semasa kerja-kerja penyelenggaraan dijalankan, penggunaan alas (slipper) 
pada jentera adalah satu prosedur wajib yang bertujuan bagi mengurangkan kesan 
kerosakan jalan sewaktu jentera melalui permukaan jalan. 
 
Jentera yang digunakan juga merupakan jenis yang bersesuaian dengan skop kerja, 
dan bukannya jentera pembinaan berat yang beroperasi berterusan. 
 
Walau bagaimanapun, kami mengakui bahawa kerosakan jalan raya berlaku, dan 
perkara ini adalah disebabkan oleh faktor-faktor yang lebih besar daripada kerja 
penyelenggaraan JPS: 
 

• Pelebaran Jalan dan Lokasi Kritikal: Sebagaimana yang dibangkitkan oleh 
Encik Asnawi, antara punca utama kejadian adalah disebabkan oleh pelebaran 
jalan-jalan kampung yang terlalu hampir dengan tebing parit pertanian. Secara 

umumnya, struktur tanah di tepi parit tidak dapat menampung beban kenderaan 
yang menggunakan laluan tersebut secara berterusan, mengakibatkan banyak 
berlaku runtuhan dan mendapan. 
 

• Peningkatan Beban Kenderaan Berat: Terdapat peningkatan mendadak dalam 
penggunaan kenderaan berat, terutamanya lori pengangkutan hasil pertanian 
seperti kelapa sawit. Jalan kampung dan jalan ladang yang dinaik taraf kepada 
jenis premix sering kali tidak direka bentuk untuk menampung beban berat 
secara berterusan. 

 
• Kelemahan Struktur Akibat Air: Faktor-faktor ini, ditambah dengan kelembapan 

tanah yang tinggi terutamanya selepas hujan lebat, menyebabkan struktur jalan 
serta bahu jalan bersebelahan parit menjadi lemah dan mudah mendap atau 
runtuh. 

 
Bagi menangani isu penyelenggaraan saliran secara lebih sistematik dan 
berterusan di seluruh negeri Johor: 

• Pihak Jabatan Pengairan dan Saliran (JPS) telah melantik pihak konsesi bagi 
melaksanakan kerja-kerja penyelenggaraan parit di seluruh negeri Johor. 
 

• Pelantikan ini akan berkuat kuasa mulai tahun 2026. 
 

• Melalui pelaksanaan ini, semua sistem saliran termasuk parit di kawasan 
kampung akan diselenggara serta disemak secara berkala oleh pihak konsesi 
yang dilantik. 

 
Adalah menjadi harapan kita semua agar pihak konsesi dapat melaksanakan 
tanggungjawab ini mengikut jadual masa yang telah ditetapkan, dengan 
pemantauan rapi dan berterusan daripada pihak JPS, bagi memastikan sistem 
saliran di kawasan kampung sentiasa berada dalam keadaan baik dan berfungsi 
dengan sempurna, sekali gus mengurangkan risiko kerosakan jalan akibat saliran 
yang tersumbat 

YB DATUK HAJI MOHD. FUAD BIN TUKIRIN (BUKIT NANING)  
SOALAN  24 (A41)  
 
Apakah langkah kerajaan negeri bagi mengembalikan peranan guru sebagai 
pembentuk siasah, akhlak dan nilai kepimpinan pelajar, bukan sekadar pengajar 
akademik, dalam usaha melahirkan generasi Johor yang berdaya fikir, beradab dan 
berintegriti?  
 
JAWAPAN YB TUAN AZNAN BIN TAMIN 
 
Taklimat kepada guru-guru baharu ini telah diberikan pada : 
 
i.    13 Februari 2025 
ii.   14 April 2025 
iii.  16 Jun 2025 
iv.  1 Julai 2025 
v.   15 Julai 2025 
 
Perkara-perkara yang ditaklimatkan adalah : 
 
i.    Pengenalan dan Adaptasi Sekolah 
ii.   Tugas dan tanggungjawab Profesionalisme Keguruan 
iii.  Perkhidmatan dan Kewangan 
iv.  Peluang Pembangunan Profesionalisme 
 
Pihak JPN Johor juga tidak melupakan guru-guru yang lain terutamanya kategori Guru 
Novis (pengalaman mengajar 5 tahun dan ke bawah). Taklimat juga diberikan kepada 
guru-guru ini agar mereka dapat bertugas dengan lebih efektif dan efisyen. Dua kursus 
telah dilaksanakan kepada mereka dengan pengisian kursus yang menjurus kepada 
perkara-perkara yang sama seperti guru-guru yang baharu melaporkan diri. Kursus 
tersebut telah dilaksanakan pada 4 dan 5 Ogos 2025 di MDIS International College, 
Iskandar Puteri. 
 
JPN Johor sangat komited bagi melaksanakan misi dan visi KPM iaitu Pendidikan 
Berkualiti, Insan Terdidik, Negara Sejahtera. Justeru, bagi memastikan misi dan visi 
ini tercapai, JPN Johor akan sentiasa memastikan guru-guru yang berkhidmat di Johor 
sentiasa berada dalam kesiapsiagaan yang terbaik sama ada di dalam atau di luar 
bilik darjah. Hal ini demikian bagi memastikan kemenjadian murid yang benar-benar 
cemerlang dari semua aspek dan secara holistik. 

YB CIK LIOW CAI TUNG (JOHOR JAYA)  
SOALAN  25 (A166)  
 
Nyatakan usaha kerajaan tempatan dalam memastikan tandas awam dalam negeri 
sentiasa bersih dan bertahap BMW menjelang Tahun Melawat Johor 2026 demi 
memastikan Imej Negeri Johor terjamin.   
 
JAWAPAN YB DATO’ HAJI MOHD. JAFNI BIN MD. SHUKOR 
 
Kerajaan Negeri melalui semua Pihak Berkuasa Tempatan (PBT) di Johor sentiasa 
komited dalam memastikan tandas awam berada dalam keadaan Bersih, Menawan 
dan Wangi (BMW) sejajar dengan aspirasi Tahun Melawat Johor 2026 bagi 
mengekalkan imej negeri yang bersih, selamat dan berdaya saing dari aspek 
pelancongan serta kesejahteraan rakyat. 
 
Antara usaha utama yang dilaksanakan oleh PBT di seluruh negeri termasuklah: 
 

1. Pelaksanaan Program Penarafan Tandas Awam BMW 
Semua PBT melaksanakan penilaian dan penarafan berkala terhadap tandas 
awam berdasarkan garis panduan Kementerian Perumahan dan Kerajaan 
Tempatan (KPKT). Pemeriksaan dijalankan sekurang-kurangnya sekali 
setahun bagi memastikan tahap kebersihan, penyelenggaraan dan kemudahan 
tandas mencapai piawaian BMW. 

 
2. Pembaikan dan Naik Taraf Fasiliti Awam 

Tandas awam yang uzur atau tidak memenuhi piawaian telah dinaik taraf 
secara berperingkat dengan penambahbaikan sistem pengudaraan, 
pencahayaan, kemudahan moden serta penggunaan bahan pencuci dan 
pewangi yang sesuai bagi memberikan keselesaan optimum kepada 
pengguna. 

 
3. Syarat Pelesenan dan Penguatkuasaan 

Beberapa PBT seperti MBPG, MPM, MPS, MPKu dan MDT telah menetapkan 
syarat bahawa semua premis perniagaan yang mempunyai tandas awam wajib 
mencapai penarafan minimum 3 bintang BMW sebagai syarat kelulusan atau 
pembaharuan lesen perniagaan. Operasi penguatkuasaan bersama agensi 
seperti Kementerian Kesihatan Malaysia turut dijalankan bagi menutup premis 
yang gagal mematuhi piawaian kebersihan ditetapkan. 

 
4. Pemantauan dan Sistem Aduan Berterusan 

Pemeriksaan kebersihan dijalankan secara berkala oleh pegawai PBT 
bersama kontraktor penyelenggaraan. Beberapa PBT seperti MDT turut 
memperkenalkan sistem maklum balas awam melalui WhatsApp Hotline bagi 

membolehkan orang ramai melaporkan segera sebarang kerosakan atau 
aduan kebersihan tandas. 

 
5. Kempen Kesedaran dan Pertandingan Tandas Bersih 

Program pendidikan awam serta pertandingan Tandas Bersih BMW dan 
Premis Bersih dilaksanakan secara tahunan bagi menggalakkan penglibatan 
komuniti serta sektor swasta dalam memelihara kebersihan kemudahan awam. 
 

6. Penyertaan dan Pengiktirafan Peringkat Kebangsaan 
Beberapa PBT termasuk Majlis Daerah Kota Tinggi telah menyertai 
pertandingan Toilet of The Year (TOTYA) anjuran KPKT sebagai usaha 
meningkatkan imej dan mutu tandas awam selaras dengan standard BMW 
kebangsaan. 

 
7. Kerjasama Strategik dan Pendidikan Komuniti 

Kerjasama turut dijalinkan dengan agensi kerajaan, institusi pendidikan, 
komuniti setempat serta sektor swasta bagi memperkukuh budaya kebersihan 
dan tanggungjawab bersama terhadap kemudahan awam. 

 
Melalui pelaksanaan inisiatif menyeluruh ini, Kerajaan Negeri Johor yakin semua 
tandas awam di bawah seliaan PBT akan mencapai penarafan Bersih, Menawan dan 
Wangi (BMW) menjelang Tahun Melawat Johor 2026, sekali gus menampilkan imej 
Johor sebagai negeri maju, bersih dan mesra pelancong. 
 
Sebagai contoh, Majlis Bandaraya Johor Bahru (MBJB) sedang giat melaksanakan 
pelbagai inisiatif bagi memastikan semua tandas awam berada dalam keadaan 
Bersih, Menawan dan Wangi (BMW) menjelang Tahun Melawat Johor 2026. Antara 
langkah yang diambil termasuk melaksanakan penilaian berkala terhadap tandas 
awam bagi memastikan tahap kebersihan dan penyelenggaraan sentiasa berada 
pada piawaian yang ditetapkan, menaik taraf tandas awam yang uzur dengan 
kemudahan moden serta sistem pengudaraan dan pencahayaan yang baik, 
menjalankan pemeriksaan harian bersama kontraktor penyelenggaraan, 
melaksanakan kempen kesedaran awam mengenai kebersihan kemudahan awam, 
serta menjalin kerjasama strategik dengan komuniti setempat dan agensi swasta bagi 
memperkukuh budaya kebersihan di kawasan pentadbiran MBJB. 

YB TUAN VIDYANANTHAN A/L RAMANADHAN (KAHANG)  
SOALAN  26 (A93)  
 
Sempena tahun Melawat Johor 2026, apakah rancangan kerajaan terhadap 
kelancaran sistem pengangkutan awam bagi memudahkan pelancong ke destinasi 
pelancongan di negeri Johor?  
 
JAWAPAN YB TUAN IR. TS.  MOHAMAD FAZLI BIN MOHAMAD SALLEH 
 
Sempena Tahun Melawat Johor 2026 (VJ 2026), Kerajaan Negeri Johor melalui 
Perbadanan Pengangkutan Awam Johor (PAJ) sedang melaksanakan pelbagai 
langkah strategik bagi memastikan kelancaran sistem pengangkutan awam serta 
kemudahan mobiliti pelancong ke destinasi pelancongan utama di seluruh negeri. 
 
Antara inisiatif utama yang sedang dan akan dilaksanakan termasuklah 
penambahbaikan laluan Bas Muafakat Johor (BMJ) hasil sesi Focus Group Discussion 
(FGD) bersama semua Pihak Berkuasa Tempatan (PBT) bagi memperluas liputan ke 
kawasan pelancongan dan pertumbuhan baharu. Sehingga kini, terdapat 65 laluan 
BMJ yang beroperasi dengan 79 buah bas di seluruh Johor. Pelaksanaan ini turut 
disokong oleh Skim Bas Berhenti-Henti (SBST) Johor Bahru 1.5 oleh Agensi 
Pengangkutan Awam Darat (APAD), yang melibatkan 162 bas merangkumi 21 laluan 
bagi memperkukuh jaringan pengangkutan awam di kawasan pusat bandar Johor 
Bahru. 
 
Dari segi kemudahan pengguna, PAJ sedang membangunkan aplikasi MyJT (My 
Johor Transit) sebagai platform perancang perjalanan dan paparan maklumat masa 
sebenar, selain melaksanakan pendigitalan terminal-terminal utama melalui 
pemasangan Passenger Information Display System (PIDS) serta kemudahan mesra 
pengguna lain bagi meningkatkan pengalaman pelancong dan pengguna tempatan. 
 
Bagi memperkukuh imej dan keselesaan pengangkutan awam sempena VJ 2026, PAJ 
juga sedang melaksanakan kerja-kerja baik pulih dan menaik taraf 20 hentian bas di 
kawasan tumpuan pusat bandar, termasuk penyediaan struktur berbumbung, papan 
tanda maklumat laluan, tempat duduk yang selesa serta pencahayaan yang lebih baik, 
selaras dengan imej negeri Johor yang moden dan mesra pelancong. 
 
Dari aspek kesalinghubungan pelancongan, kerajaan turut merancang Zon Integrasi 
Pelancongan di lokasi strategik seperti JB Sentral, Larkin Sentral dan Lapangan 
Terbang Antarabangsa Senai, yang menggabungkan pelbagai mod pengangkutan 
termasuk BMJ, teksi, e-hailing dan kelak RTS Link. Penyusunan semula aliran trafik, 
penyediaan zon penumpang yang lebih jelas serta maklumat perjalanan bersepadu 
akan meningkatkan kemudahan dan pengalaman pengguna. 

Selain itu, beberapa perkhidmatan baharu akan diperkenalkan sempena VJ 2026 
seperti Bas Ulang-alik (Shuttle) Pelancongan yang menghubungkan lokasi bersejarah 
dan ekopelancongan seperti Zoo Johor, Bangunan Sultan Ibrahim dan Taman Botani 
Diraja Johor. PAJ juga bekerjasama dengan Tourism Johor bagi memperkenalkan 
perkhidmatan bas pelancong “Hop On Hop Off” di pusat bandar Johor Bahru serta 
menjadikan bas dan teksi sebagai medium promosi bergerak bagi memperkenalkan 
destinasi dan produk pelancongan negeri. 
 
Secara keseluruhannya, langkah-langkah ini akan memastikan sistem pengangkutan 
awam Johor menjadi lebih moden, tersusun, mesra pelancong dan bersepadu, sekali 
gus menyokong kejayaan Tahun Melawat Johor 2026 serta memperkukuh imej Johor 
sebagai pintu masuk utama pelancongan serantau Malaysia–Singapura. 
 
Sekian, terima kasih. 

YB DATUK HAJI RAMLEE BIN BOHANI (KEMPAS)  
SOALAN  27 (A129)  
 
Sempena tahun Melawat Johor 2026, apakah rancangan kerajaan Johor terhadap 
kelancaran sistem pengangkutan awam bagi kemudahan pelancong ke destinasi 
pelancongan di negeri Johor?  
 
JAWAPAN YB TUAN IR. TS.  MOHAMAD FAZLI BIN MOHAMAD SALLEH 
 
Sempena Tahun Melawat Johor 2026 (VJ 2026), Kerajaan Negeri Johor melalui 
Perbadanan Pengangkutan Awam Johor (PAJ) sedang melaksanakan pelbagai 
langkah strategik bagi memastikan kelancaran sistem pengangkutan awam serta 
kemudahan mobiliti pelancong ke destinasi pelancongan utama di seluruh negeri. 
 
Antara inisiatif utama yang sedang dan akan dilaksanakan termasuklah 
penambahbaikan laluan Bas Muafakat Johor (BMJ) hasil sesi Focus Group Discussion 
(FGD) bersama semua Pihak Berkuasa Tempatan (PBT) bagi memperluas liputan ke 
kawasan pelancongan dan pertumbuhan baharu. Sehingga kini, terdapat 65 laluan 
BMJ yang beroperasi dengan 79 buah bas di seluruh Johor. Pelaksanaan ini turut 
disokong oleh Skim Bas Berhenti-Henti (SBST) Johor Bahru 1.5 oleh Agensi 
Pengangkutan Awam Darat (APAD), yang melibatkan 162 bas merangkumi 21 laluan 
bagi memperkukuh jaringan pengangkutan awam di kawasan pusat bandar Johor 
Bahru. 
 
Dari segi kemudahan pengguna, PAJ sedang membangunkan aplikasi MyJT (My 
Johor Transit) sebagai platform perancang perjalanan dan paparan maklumat masa 
sebenar, selain melaksanakan pendigitalan terminal-terminal utama melalui 
pemasangan Passenger Information Display System (PIDS) serta kemudahan mesra 
pengguna lain bagi meningkatkan pengalaman pelancong dan pengguna tempatan. 
 
Bagi memperkukuh imej dan keselesaan pengangkutan awam sempena VJ 2026, PAJ 
juga sedang melaksanakan kerja-kerja baik pulih dan menaik taraf 20 hentian bas di 
kawasan tumpuan pusat bandar, termasuk penyediaan struktur berbumbung, papan 
tanda maklumat laluan, tempat duduk yang selesa serta pencahayaan yang lebih baik, 
selaras dengan imej negeri Johor yang moden dan mesra pelancong. 
 
Dari aspek kesalinghubungan pelancongan, kerajaan turut merancang Zon Integrasi 
Pelancongan di lokasi strategik seperti JB Sentral, Larkin Sentral dan Lapangan 
Terbang Antarabangsa Senai, yang menggabungkan pelbagai mod pengangkutan 
termasuk BMJ, teksi, e-hailing dan kelak RTS Link. Penyusunan semula aliran trafik, 
penyediaan zon penumpang yang lebih jelas serta maklumat perjalanan bersepadu 
akan meningkatkan kemudahan dan pengalaman pengguna. 

Selain itu, beberapa perkhidmatan baharu akan diperkenalkan sempena VJ 2026 
seperti Bas Ulang-alik (Shuttle) Pelancongan yang menghubungkan lokasi bersejarah 
dan ekopelancongan seperti Zoo Johor, Bangunan Sultan Ibrahim dan Taman Botani 
Diraja Johor. PAJ juga bekerjasama dengan Tourism Johor bagi memperkenalkan 
perkhidmatan bas pelancong “Hop On Hop Off” di pusat bandar Johor Bahru serta 
menjadikan bas dan teksi sebagai medium promosi bergerak bagi memperkenalkan 
destinasi dan produk pelancongan negeri. 
 
Secara keseluruhannya, langkah-langkah ini akan memastikan sistem pengangkutan 
awam Johor menjadi lebih moden, tersusun, mesra pelancong dan bersepadu, sekali 
gus menyokong kejayaan Tahun Melawat Johor 2026 serta memperkukuh imej Johor 
sebagai pintu masuk utama pelancongan serantau Malaysia–Singapura. 
 
Sekian, terima kasih. 

YB TUAN HAJI SELAMAT BIN TAKIM (SUNGAI BALANG)  
SOALAN  28 (A63)  
 
Apakah kerajaan bercadang meluaskan perkhidmatan Bas Muafakat Johor secara 
percuma ke kawasan DUN Sungai Balang iaitu di laluan Parit Jawa hingga ke Parit 
Yusof, memandangkan pelajar-pelajar sekolah dapat memanfaatkan inisiatif ini 
kerana terdapat banyak sekolah di sepanjang laluan tersebut?  
 
JAWAPAN YB TUAN IR. TS.  MOHAMAD FAZLI BIN MOHAMAD SALLEH 
 
Pada masa ini, Perbadanan Pengangkutan Awam Johor (PAJ) menerima pelbagai 
cadangan penambahan dan peluasan laluan Bas Muafakat Johor (BMJ), termasuk 
bagi kawasan luar bandar yang mempunyai tumpuan komuniti dan sekolah seperti di 
DUN Sungai Balang, khususnya di laluan Parit Jawa hingga ke Parit Yusof. Buat masa 
ini, hanya terdapat satu perkhidmatan bas awam berbayar yang beroperasi di laluan 
tersebut, iaitu dari Terminal Bas Batu Pahat ke Terminal Maharani, Muar. 
Perkhidmatan BMJ belum diperluaskan lagi di kawasan ini. 
 
Secara prinsipnya, pihak PAJ tidak mempunyai halangan untuk mempertimbangkan 
peluasan perkhidmatan BMJ ke kawasan berkenaan, memandangkan objektif utama 
program ini adalah untuk meningkatkan aksesibiliti dan kemudahsampaian rakyat ke 
lokasi penting seperti sekolah, hospital, bangunan kerajaan, kawasan perniagaan dan 
pusat komuniti. 
 
Sekiranya cadangan laluan ini diteruskan, pihak PAJ akan terlebih dahulu 
melaksanakan kajian permintaan dan analisis corak perjalanan (Origin–Destination 
Study) bagi menilai tahap keperluan sebenar serta kumpulan pengguna sasaran, 
khususnya pelajar sekolah dan penduduk setempat. Kajian ini penting bagi 
memastikan laluan baharu yang dicadangkan benar-benar memberi manfaat serta 
beroperasi secara lestari. 
 
Walau bagaimanapun, perlu dimaklumkan bahawa kos operasi perkhidmatan BMJ di 
kawasan baharu adalah tertakluk kepada kesediaan dan kemampuan kewangan 
Pihak Berkuasa Tempatan (PBT) atau Kerajaan Negeri, memandangkan 
perkhidmatan ini ditawarkan secara percuma kepada pengguna. Namun begitu, 
kerajaan negeri sentiasa terbuka untuk meneliti peluasan liputan BMJ secara 
berperingkat, mengikut keutamaan kawasan dan kemampuan kewangan semasa. 
 
Sekian, terima kasih.  



 
SUKJ.(DN).BIL:600-3/4/1 JLD. 21                        DEWAN NEGERI JOHOR 

 
SOALAN-SOALAN LISAN YANG TIDAK HABIS DIJAWAB 

DI PERSIDANGAN DEWAN NEGERI JOHOR 
PADA HARI SELASA, 18 NOVEMBER 2025 

 

  28 
UNIT DEWAN,   
PEJABAT JURUTULIS DEWAN NEGERI JOHOR 
18  NOV 2025 (ina) 

 
 
 
 

YB CIK LIOW CAI TUNG (JOHOR JAYA)  
SOALAN  29 (A168)  
 
Jelaskan keberkesanan Applikasi Parkmax yang telah dilaksanakan di setiap majlis 
dan nilai hasil kutipan mengikut Majlis Kerajaan Tempatan masing-masing pada tahun 
2025.   
 
JAWAPAN YB DATO’ HAJI MOHD. JAFNI BIN MD. SHUKOR 
 
Untuk makluman Ahli-Ahli Yang Berhormat, pelaksanaan Aplikasi Parkmax@Johor di 
PBT Negeri Johor menunjukkan keberkesanan positif dalam meningkatkan 
kecekapan pengurusan parkir, memudahkan bayaran secara digital, menjimatkan 
masa serta meningkatkan ketelusan kutipan hasil tanpa isu kehilangan kutipan tunai. 
 
Walau bagaimanapun, beberapa cabaran masih dikenal pasti seperti kesedaran 
pengguna yang rendah, capaian internet lemah di sesetengah kawasan, serta PBT 
yang masih dalam tempoh ‘dry run’ 
 
Setakat Oktober 2025, empat PBT telah melaksanakan aplikasi ini sepenuhnya  
dengan jumlah kutipan sekitar RM3.21 juta. 
 
Kerajaan Negeri akan meneruskan peluasan Parkmax ke semua PBT serta 
menambah baik aspek teknikal dan penguatkuasaan bagi memastikan sistem ini lebih 
cekap, telus dan memberi manfaat kepada rakyat. 
 
Sekian, terima kasih. 

YB DATUK HAJI MOHD. FUAD BIN TUKIRIN (BUKIT NANING)  
SOALAN  30 (A42)  
 
Apakah inisiatif kerajaan negeri untuk memperkasa keusahawanan digital pertanian 
(agro-digital) di kawasan luar bandar seperti Bukit Naning bagi menarik minat belia 
kembali ke kampung serta membangunkan sektor pertanian pintar berasaskan 
teknologi?  
 
JAWAPAN YB DATO’ ZAHARI BIN SARIP 
 
Dalam era pertanian moden yang semakin dipacu oleh teknologi, Kerajaan Negeri 
Johor komited memperkasa keusahawanan digital pertanian (agro-digital) khususnya 
di kawasan luar bandar seperti Bukit Naning. Usaha ini bukan sahaja bertujuan 
memodenkan sektor pertanian melalui penggunaan teknologi pintar, tetapi juga 
berperanan menarik minat golongan belia untuk kembali ke kampung, meneroka 
potensi baharu dalam bidang pertanian, serta menyumbang kepada pembangunan 
ekonomi desa yang mampan. 
 
Antara inisiatif utama di bawah Jabatan Pertanian yang sedang dilaksanakan 
termasuk: 
 

1. Kursus Pembangunan dan Pengembangan Pertanian — Sebanyak lebih 120 
kursus dirancang bagi tahun 2025 meliputi modul pertanian pintar, penggunaan 
teknologi digital, pemasaran hasil tani dalam talian, serta keusahawanan agro. 
Kursus ini dijalankan di peringkat daerah melalui Jabatan Pertanian bagi 
melatih usahawan tani termasuk para belia tani di luar bandar. 

 
2. Peruntukan Penggunaan Mekanisasi dan Teknologi Pertanian - Sebanyak 

RM3 juta diperuntukkan pada tahun 2025 untuk menggalakkan penggunaan 
peralatan mekanisasi moden seperti dron pertanian, sistem fertigasi, sensor 
tanah dan pengairan pintar, termasuk bantuan pembelian mesin pemprosesan 
hasil tani. 

 
 

3. Geran Johor Future Agropreneur (JFA) - Kerajaan Negeri turut 
memperuntukkan geran khas berjumlah RM2 juta bagi tahun 2025 untuk 
membantu belia agropreneur memperluaskan aktiviti pertanian mereka. 

 
Di bawah Lembaga Perindustrian Nanas Malaysia juga, usaha memperkasa 
keusahawanan digital pertanian (Agro-Digital) turut ditekankan. LPNM sedang 
membangunkan pemerhatian pertumbuhan pokok nanas dengan menggunakan 
aplikasi teknologi terkini melalui semburan drone pertanian. Pihak LPNM juga dalam 
usaha membuat demonstrasi aplikasi semburan dron kepada golongan sasar 

terutama golongan belia di negeri ini sebagai pendedahan teknologi yang lebih 
mudah, efisien, tepat dan dapat meningkatkan kecekapan serta produktiviti. 
 
LPNM Negeri Johor juga melaksanakan Projek Night Farming (PNF) serta Internet of 
Things (iot) kepada pekebun kecil serta pengusaha berskala besar yang terpilih dalam 
memperkasakan penggunaan teknologi dan menyokong kepada IR 4.0. Melalui projek 
PNF ini, sebahagian kerja boleh dilakukan pada waktu malam dan akan memudahkan 
pengusaha yang mempunyai masalah pekerja, masa dan cuaca. 
 
Selain itu, LPNM telah membangunkan Sistem E-Pineapple bagi memudahkan 
urusan peserta yang berminat untuk membuat permohonan projek di LPNM Negeri 
Johor dengan lebih cepat tanpa perlu ke pejabat LPNM. Sistem ini dibangunkan 
secara berperingkat dan LPNM Negeri Johor dalam percubaan mengaplikasi 
penggunaan sistem ini dimana ianya akan digunakan di masa akan datang. 
 
Untuk makluman Yang Berhormat, Lembaga Pemasaran Pertanian Persekutuan 
(FAMA) Negeri Johor turut memainkan peranan penting dalam memperkasa 
keusahawanan digital pertanian (Agro-Digital), khususnya di kawasan luar bandar 
seperti Bukit Naning. FAMA Johor sentiasa komited membantu usahawan tani 
tempatan beralih kepada model perniagaan berasaskan digital bagi meningkatkan 
daya saing dan kemampanan pendapatan. 
 
Melalui Program Agro - Digital FAMA, usahawan tani diberikan latihan dan bimbingan 
berkaitan penggunaan teknologi digital dalam aspek pemasaran, promosi serta 
pengurusan jualan. Antara platform utama yang digunakan ialah Agrobazaar Online : 
portal rasmi e-dagang FAMA yang berfungsi sebagai hab pemasaran digital produk 
pertanian tempatan. 
 
Sehingga kini, lebih 1,200 usahawan Johor telah berdaftar dan aktif 
menggunakan Agrobazaar Online bagi memasarkan produk asas tani mereka seperti 
kerepek, hasil segar, produk industri asas tani (IAT), dan makanan siap proses. 
Platform ini bukan sahaja menghubungkan usahawan luar bandar dengan pengguna 
bandar dan antarabangsa, malah membantu memperluaskan pasaran tanpa 
memerlukan kos operasi yang tinggi. 
 
Selain itu, FAMA turut menggalakkan penyertaan usahawan tani muda dalam platform 
e-dagang seperti Shopee, Lazada dan TikTok Shop, serta menyediakan promosi 
pemasaran digital di media sosial bagi memperkukuh jenama dan memperluas 
capaian pasaran. 
 
Inisiatif ini bukan sahaja membantu meningkatkan kecekapan pemasaran hasil 
pertanian, malah berjaya menarik minat golongan belia luar bandar untuk kembali ke 

kampung dan menceburi bidang pertanian berasaskan digital, sejajar dengan aspirasi 
negeri Johor ke arah “Pertanian Inovatif, Hasil Produktif.” 
 
Kesemua inisiatif ini menunjukkan iltizam Kerajaan Negeri Johor untuk melahirkan 
generasi belia tani digital yang berpengetahuan, berdaya saing dan inovatif, serta 
memperkukuh transformasi sektor pertanian Johor ke arah pertanian pintar, 
berteknologi tinggi dan berimpak tinggi menjelang Johor Maju 2030. 

YB TUAN HAJI BAHARUDIN BIN MOHAMED TAIB (PERMAS)  
SOALAN  31 (A87)  
 
Terdapat beberapa kampung tradisi di kawasan DUN Permas seperti Kg Plentong 
Baru, Kg Teluk Jawa, Kg Kuala Masai, Kg Pasir Gudang Baru, Kg Sepakat dan Masai. 
Apakah initiatif kerajaan bagi menaik taraf infrastruktur kampung ini agar setaraf 
dengan taman-taman moden?  
 
JAWAPAN YB DATO’ HAJI MOHD. JAFNI BIN MD. SHUKOR 
 
Kerajaan Negeri melalui Majlis Bandaraya Pasir Gudang (MBPG) sentiasa komited 
memastikan pembangunan infrastruktur di kawasan kampung tradisi terus diperkasa 
agar setara dengan kemudahan yang dinikmati di kawasan perbandaran moden. 
Pendekatan ini selaras dengan hasrat Kerajaan Negeri Johor di bawah pimpinan YAB 
Menteri Besar untuk memastikan kesejahteraan dan kualiti hidup rakyat dinikmati 
secara seimbang, tanpa mengira lokasi atau status penempatan. 
 
Melalui Pelan Strategik MBPG 2026–2030, di bawah Teras 3 – Pemerkasaan Daya 
Huni Kampung dan Desa, pelbagai inisiatif menaik taraf infrastruktur asas telah 
dirancang meliputi pembaikan dan naik taraf jalan kampung, sistem perparitan, 
pemasangan lampu jalan solar, serta kerja-kerja tebatan banjir. Fokus utama 
pelaksanaan ini adalah bagi memastikan persekitaran kampung menjadi lebih 
selamat, teratur, terang pada waktu malam dan bebas daripada risiko banjir yang 
kerap menjejaskan penduduk. 
 
Sebagai permulaan, sembilan (9) kampung tradisi di bawah pentadbiran MBPG telah 
dikenal pasti untuk dinaik taraf secara berperingkat hingga tahun 2030, iaitu 
**Kampung Kong-Kong Laut, Kampung Pasir Putih, Kampung Tanjung Langsat, 
Kampung Perigi Acheh, Kampung Felda Cahaya Baru, Kampung Sungai Tiga, 
Kampung Sentosa, dan Kampung Sungai Latoh. 
 
Setiap projek yang dilaksanakan akan melibatkan kos keseluruhan melebihi RM1 juta, 
dan dilaksanakan dengan pendekatan berfasa bagi memastikan keberkesanan dan 
ketelusan perbelanjaan. Melalui pelaksanaan ini, kampung-kampung tradisi di 
kawasan DUN Permas akan terus menikmati pembangunan yang progresif dan 
tersusun, sekaligus memperkukuh imej Pasir Gudang sebagai bandaraya industri 
moden yang seimbang dengan nilai komuniti desa yang lestari. 
 
Inisiatif ini mencerminkan keprihatinan Kerajaan Negeri Johor dalam memastikan 
tiada kawasan tertinggal daripada arus pembangunan, malah setiap kampung tradisi 
akan terus diberi wajah baharu yang lebih moden, selesa dan berdaya huni selaras 
dengan aspirasi Agenda MAJU JOHOR 2030. 

YB PUAN MARINA BINTI IBRAHIM (SKUDAI) 
SOALAN  32 (A14)  
 
Bagaimanakah kerajaan negeri memantau pelaksanaan dasar pendidikan peringkat 
persekutuan agar sesuai dengan konteks dan keperluan negeri? 
 
JAWAPAN YB TUAN AZNAN BIN TAMIN 
 
Mekanisme yang dilaksanakan oleh kerajaan negeri adalah melalui sesi libat urus 
(engagement) bersama-sama pemegang taruh yang terlibat dalam pelaksanaan 
dasar persekutuan. Melalui sesi pertemuan dan perbincangan dapat membawa 
pemahaman dan maklum balas berterusan mengenai dasar persekutuan dan isu yang 
boleh diambil perhatian secara gerak kerja bersama-sama. Hasil libat urus akan 
meningkatkan kefahaman konteks negeri serta menyesuaikan kaedah pelaksanaan 
dasar persekutuan. Kerajaan negeri juga sentiasa komited dalam mendukung dasar 
persekutuan yang turut diterjemahkan serta disesuaikan dengan inisiatif kerajaan 
negeri antaranya Dasar TVET Negara. Pelaksanaan dasar TVET tersebut secara 
kolaboratif bersama-sama Jabatan Pendidikan Negeri Johor khususnya dalam 
meningkatkan enrolmen serta melahirkan sumber tenaga anak Johor yang berdaya 
maju dengan kemahiran Sains, Teknologi, Engineering dan Matematik (STEM) di 
bawah Majlis Pembangunan Bakat Johor atau Johor Talent  Development Council 
(JTDC) termasuk kebolehpasaran tenaga kerja dalam kalangan orang kelainan upaya 
sebagai menyambut modal insan murid berkeperluan pendidikan khas yang berjaya 
memperoleh Sijil Kemahiran Malaysia (SKM).  
 
Selain itu, kerajaan negeri juga berkolaboratif bersama-sama Jabatan Pendidikan 
Negeri Johor dalam pembangunan karakter murid Johor sebagai tindakan yang 
dikongsi bersama-sama bagi membentuk identiti nasional dan melahirkan rakyat 
Malaysia yang menghargai perpaduan sebagaimana objektif Dasar Perpaduan 
Negara. 
 
Kerajaan negeri menyedari dasar persekutuan yang melibatkan pendidikan dan 
dioperasikan oleh Jabatan Pendidikan Negeri Johor sebagai institusi pendidikan 
negeri terikat dengan pelaksanaan dasar pendidikan kebangsaan serta semua 
perkara di bawah Akta Pendidikan 1996 (Akta 550) berperanan dalam memacu 
pelaksanaan dasar pendidikan persekutuan di semua peringkat agar pelaksanaan 
mencapai objektif sebagaimana yang telah ditetapkan. Pengoperasian dasar 
pendidikan persekutuan akan diurus selia di bawah kefungsian sektor-sektor di 
Jabatan Pendidikan Negeri Johor sementara gerak kerja pelaksanaan dasar/inisiatif 
oleh semua institusi pendidikan dibimbing oleh Pejabat Pendidikan Daerah negeri 
Johor.  

Kesimpulannya, kerajaan negeri sentiasa memastikan dasar pendidikan persekutuan 
yang sedang dilaksanakan dipantau sebaiknya bagi memastikan sistem pendidikan 
yang unggul, bermakna dan berkualiti bagi melahirkan generasi yang berilmu, 
berakhlak mulia dan berkemahiran tinggi.  

YB PUAN MARINA BINTI IBRAHIM (SKUDAI) 
SOALAN  33 (A13)  
 
Berapa banyak kes salah laku guru yang dicatatkan di sekolah-sekolah negeri Johor 
dan apakah tindakan yang dikenakan terhadap guru bermasalah?  
 
JAWAPAN YB TUAN AZNAN BIN TAMIN 
 
Salah laku guru merujuk kepada sebarang tindakan, kelakuan, atau pengabaian 
tanggungjawab oleh seorang guru yang bertentangan dengan: 
 

a. Etika profesion perguruan, 
b. Peraturan Perkhidmatan Awam, dan 
c. Undang-undang sedia ada. 
d. Salah laku boleh bersifat tatatertib, jenayah, atau pelanggaran etika 

profesional. 
 
Berikut adalah tindakan dan kerangka kawal selia yang wujud, khususnya untuk guru 
yang terbabit dalam kes salah laku (termasuk seksual). Kerangka dasar  Kementerian 
Pendidikan Malaysia (KPM) telah mengeluarkan SPI KPM Bilangan 13 Tahun 2023: 
Pelaksanaan Garis Panduan Pengurusan Salah Laku Seksual di Institusi Pendidikan 
bawah KPM yang menetapkan tatacara pengurusan kes salah laku seksual di institusi 
pendidikan.  
 
Tiada tolak ansur terhadap kesalahan seksual di institusi pendidikan dan tindakan 
tegas akan diambil terhadap guru yang terbabit. Tindakan yang diambil termasuk: 
 

a. Siasatan penuh bersama pihak berkuasa termasuk PDRM apabila kes 
jenayah terlibat.  

b. Sekolah dan jabatan pendidikan negeri diarahkan mematuhi garis 
panduan dan melaksanakan intervensi, pencegahan serta pemulihan.  

 
Bagi guru yang disabitkan atau terbukti terlibat, tindakan tatatertib serta mungkin 
pemecatan atau penamatan perkhidmatan (bergantung kepada laporan khusus kes) 
boleh dikenakan — walaupun saya tidak jumpa statistik terkini yang menyatakan 
bilangan guru yang telah dipecat di Johor kerana kes salah laku. 

YB TUAN EE CHIN LI (TANGKAK)  
SOALAN  34 (A26)  
 
Memandangkan Hospital Tangkak sering menghadapi kekurangan doktor pakar, 
apakah perancangan kerajaan negeri bersama Kementerian Kesihatan Malaysia 
untuk menaik taraf Hospital Tangkak atau menambah kemudahan kesihatan utama di 
daerah ini?  
 
JAWAPAN YB TUAN LING TIAN SOON 
 
Kementerian Kesihatan Malaysia sentiasa peka terhadap cabaran dan kekangan yang 
dihadapi oleh hospital. Bagi memastikan perkhidmatan kepakaran dapat terus 
diberikan kepada penduduk setempat, pelaksanaan konsep hospital kluster telah 
dijalankan bersama Hospital Pakar Sultanah Fatimah Muar (HPSF) dan Hospital 
Segamat. Melalui pendekatan ini, pakar-pakar dari HPSF dan Hospital Segamat akan 
mengadakan lawatan berkala ke Hospital Tangkak bagi memberikan perkhidmatan 
klinikal dan rawatan khusus kepada pesakit tanpa perlu mereka dirujuk jauh ke 
hospital lain. 
 
Selain itu, mengikut Pelan Induk Pembangunan Hospital Jabatan Kesihatan Negeri 
(JKN) Johor, terdapat perancangan untuk membina bangunan tambahan di Hospital 
Tangkak bagi menampung keperluan masa hadapan. Namun begitu, pelaksanaan 
projek ini akan mengambil kira beban kerja semasa serta keutamaan keperluan di 
daerah lain agar peruntukan dapat disalurkan secara berperingkat dan berkesan. 
 
Sepanjang tahun 2023 – 2025, terdapat 18 buah fasiliti kesihatan (klinik kesihatan dan 
klinik desa) di bawah daerah Tangkak telah dinaik taraf melalui projek pembangunan 
klinik daif KKM dengan peruntukan berjumlah RM7,859,002.55. Langkah-langkah ini 
diharap dapat memperkukuh perkhidmatan kesihatan di daerah Tangkak dan 
memastikan rakyat mendapat akses kepada rawatan berkualiti secara berterusan. 

YB TUAN HAJI AZIZUL BIN BACHOK (TIRAM)  
SOALAN  35 (A103)  
 
Sektor kesihatan cukup kritikal apabila masyarakat lebih memilih Hospital Kerajaan 
berbanding fasiliti swasta, apakah ada perancangan kerajaan negeri untuk 
mengembalikan konsep Klinik 1Malaysia di lokasi-lokasi hotspot dalam negeri Johor?
  
JAWAPAN YB TUAN LING TIAN SOON 
 
Fasiliti Klinik Komuniti diwujudkan oleh KKM pada awalnya bagi meningkatkan akses 
masyarakat awam untuk mendapatkan perkhidmatan rawatan asas sahaja. Pada 
ketika ini Kerajaan Negeri dan KKM memberi fokus kepada pembinaan klinik 
kesihatan baru, naik-taraf klinik-klinik sedia ada, serta pengukuhan klinik desa sebagai 
pusat kesihatan komuniti yang mampu menawarkan perkhidmatan kesihatan yang 
lebih komprehensif kepada masyarakat. Usaha ini memberi peluang kepada 
penduduk khususnya di luar bandar menikmati kemudahan perkhidmatan pakar 
dengan lebih kerap. Selain itu juga, masyarakat boleh mendapat kemudahan rawatan 
lebih dekat, peningkatan kualiti perkhidmatan dan pengurangan kesesakan di 
hospital. Melalui pendekatan ini, diharap tahap kesihatan populasi meningkat melalui 
pencegahan, pendidikan kesihatan, intervensi awal dan perkhidmatan pakar. 
 
 


